
 

 

ᐅᕗᖓᖅᑐᖅ: ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᐅᕙᖔᖅᑐᖅ:  ᔪᓖ ᕕᐊᑦᐳᐊᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᑭᒡᒐᖅᑐᐃᔨ ᒪᓕᒐᒃᑎᒎᖓᔪᓂ ᐱᔨᔅᓯᕈᑎᓂ 

ᑲᑎᒪᔨᖏᑦ ᓄᓇᕗᑦ 

 

ᐱᔾᔪᑎᓕᒃ: ᐅᓂᒃᑳᓕᐊᖑᓯᒪᔪᑦ ᐅᕙᖔᖅᑐᑦ 2020-2021 ᐊᕐᕌᒍᑕᒪᑦ ᑕᒪᐃᑎᒍᑦ ᑲᑎᒪᓂᐅᔪᒥᑦ 

 

ᐅᓪᓗᖓ: ᔫᓂ 3, 2021 

 

 

 

ᑲᑎᒪᔨᓂᑦ ᐃᓚᒋᔭᐅᔪᑎ 

 

ᒪᕐᕈᓐᓂᒃ ᓄᑖᓐᓂᒃ ᐃᓚᒋᔭᐅᔪᖃᓕᖅᓯᒪᕗᖅ ᑲᑎᒪᔨᓄᑦ ᐊᑐᓚᐅᖅᑐᒥ ᐊᕐᕌᓂᐅᓚᐅᖅᑐᖅ. ᒥᔅᓯᐅᓪ 

ᑭᓐᓃ ᒪᓐᓇ ᑭᒡᒐᖅᑐᐃᔨᐅᓕᕐᒪᑦ ᓄᓇᕗᑦ ᒐᕙᒪᒃᑯᓂᒃ GN, ᐊᒻᒪᓗ ᓴᐃᒪᓐ ᕿᖓᖅᑐᖅ ᓄᑖᖑᓪᓗᓂ 

ᑭᒡᒐᖅᑐᐃᔨᐅᓕᕐᒪᑦ ᕿᑎᕐᒥᐅᑦ ᐊᕕᒃᑐᖅᓯᒪᓂᖓᓂ. 

 

ᑲᑎᒪᔨ ᒫᓐᓇ ᖃᔅᓰᓐᓇᐅᓂᖅᓴᐅᓕᕐᒪᑕ ᒪᕐᕈᓐᓂᒃ ᐃᓚᒋᔭᐅᔫᓐᓂᒃ, ᐊᑕᐅᓯᕐᒥᒃ ᐃᓄᖃᖏᑦᑐᖃᓪᓗᓂ 

ᓂᕈᐊᖅᑕᐅᓯᒪᔪᒥᒃ−ᓂᕈᐊᕈᓐᓇᕐᓗᓂ−ᐊᖓᔪᖃᐅᑎᓂ, ᐊᒻᒪᓗ ᑭᒡᒐᖅᑐᐃᔨ ᑭᕙᓪᓕᕐᒥ ᓱᓕ ᐅᑕᖅᑭᒻᒪᑦ 

ᐱᓕᕆᒍᓐᓇᖅᓯᑎᑕᐅᓂᒃᓴᒥᒃᓂᒃ. 

 

ᐊᐅᓚᓃᑦ ᐊᖑᒪᑎᓕᖅᑎᑕᐅᓂᖓ 
 

ᓄᕙᒡᔪᐊᕐᓇᖅ-19 ᐱᔨᔅᓯᕐᓂᕐᒥ ᐸᒡᕕᓴᒃᓯᓂᖓ 

 

ᖃᓂᒪᓐᓇᖅ ᐊᒻᒪᓗ ᑐᕌᖓᔪᑦ ᒪᑐᓂᖏᓐᓄᑦ ᓴᕿᑎᑦᑎᓚᐅᕐᒪᑦ ᐃᓚᖏᓐᓂᒃ ᐱᒻᒪᕆᐋᓗᓐᓂᒃ 

ᐱᓕᕆᓇᓱᒋᐊᖃᓕᕐᓂᖏᓐᓂᑦ ᒪᓕᒐᖅᑎᒍ ᐱᔨᔅᓯᕈᑎᓂ ᑲᑎᒪᔨᓂᑦ (LSB). ᐱᑕᖃᓕᓚᐅᕐᒪᑦ ᐊᐅᓚᔾᔪᑎᓂ 

ᐱᓕᕆᓇᓱᒋᐊᖃᓕᕐᓂᕐᒥᑦ ᐱᓕᕆᓇᓱᒋᐊᖃᓕᕐᓗᑕ ᐊᒃᓱᐋᓗᒃ ᐱᓕᕆᓇᓱᐊᓕᕐᓂᕐᒥᒃ 

ᐊᔪᕈᓐᓃᖅᑎᒐᓱᐊᕐᓗᒋᑦ ᐃᖃᓇᐃᔭᖅᑎᑦ ᐃᖃᓇᐃᔭᕈᓐᓇᖁᓪᓗᒋᑦ ᐊᖏᕐᕋᖏᓐᓂᑦ, 

ᐋᖅᑭᐅᒪᑎᑦᑎᓇᓱᐊᕐᓗᑕᓗ ᐱᓕᕆᑦᑎᐊᕈᓐᓇᕐᓂᕐᒥᒃ ᐅᐸᖃᑦᑕᖅᑐᓄᑦ ᐱᔨᔅᓯᕈᑎᓂ. ᐱᓕᕆᔾᔪᑎᓂᒃ 

ᐋᖅᑭᒃᓱᐃᔪᖃᓚᐅᕐᒪᑦ ᐱᔭᐅᔪᓐᓇᖅᓯᖁᓪᓗᒋᑦ ᐃᑲᔪᕈᑎᑦ ᐃᖃᓇᐃᔭᖅᑎᓄᑦ ᐃᖃᓇᐃᔭᖅᑎᓪᓗᒋᑦ 

ᐊᓯᐊᓃᓪᓗᑎᒃ, ᐃᓚᒋᔭᐅᓪᓗᑎᒃ ᐃᖃᓇᐃᔭᕐᕕᖁᑎᑦ ᖃᕋᑕᐅᔭᒃᑰᖃᑎᒋᓪᓗᑎᒃ ᐱᖃᓯᐅᑎᓗᒋᑦ 

ᖃᕋᑕᐅᔭᒃᑯᑦ ᐃᖃᒃᑐᒐᒃᓴᑦ ᐊᐅᓚᑕᐅᓂᖏᑦ ᖃᕋᑕᐅᔭᖅᑎᒎᕈᑎᒃᑰᖅᑕᐅᓗᑎᒃ. ᖃᕋᑕᐅᔭᐃᑦ 

ᐊᑦᑕᕐᓇᐃᖅᑕᐅᓚᐅᖅᐳᑦ ᐊᒻᒪᓗ ᐱᔭᐅᑎᑕᐅᓪᓗᑎᒃ ᑕᐃᒫᖑᔭᕆᐊᖃᑐᐋᖅᐸᑕ, ᐊᒻᒪᓗ ᐊᐅᓚᓂᕐᒧᑦ 

ᐸᕐᓇᒍᑎ ᐋᖅᑭᒃᑕᐅᓪᓗᓂ ᐃᖃᓇᐃᔭᖁᔭᐅᓪᓗᑎᒃ ᑲᒪᒋᔭᐅᔪᓂᒃ ᐊᒻᒪᓗ ᒪᓕᒃᑕᐅᖁᔭᐅᔪᓂᒃ. 
  



 

ᐊᑐᖅᑎᓪᓗᒍ ᐊᓂᒃᑕᐃᓕᓂᖅ, ᑎᒍᔭᐅᓯᒪᔪᑦ ᐊᑲᐅᙱᓕᐅᕈᑎᖏᑦ ᓯᕗᓪᓕᐅᑎᔭᐅᒋᐊᖃᓕᓚᐅᕐᒪᑕ ᐊᒻᒪᓗ 

ᑕᒪᒃᑯᐊ ᐊᒃᓱᕈᒃᑎᑦᑎᒍᑕᐅᓕᕐᓗᑎᒃ ᐃᖃᓇᐃᔭᖅᑎᓄᑦ ᒪᓕᒐᖅᑎᒍ ᐃᑲᔪᖅᑎᓂᑦ ᑕᒪᒃᑯᐊ 

ᐊᑲᐅᙱᓕᐅᕈᑎᔪᑦ ᐱᓕᕆᐊᖑᖁᓪᓗᒋᑦ ᐋᖅᑭᑦᑎᐊᖅᑕᐅᑦᑕᐅᑎᒋᓗᑎᒃ. ᓴᕿᒍᑎᖏᑦ 

ᐱᓕᕆᓇᓱᐋᕐᓂᖏᑕ, ᐊᒥᓲᓂᕆᔭᖏᑦ ᑎᒍᔭᐅᓯᒪᔪᑦ ᖃᔅᓰᓐᓇᐅᓂᖅᓴᐅᓕᓚᐅᖅᑐᑦ. 

 

ᓴᓇᓯᒪᓂᖏᑕ ᐊᓯᕈᒃᑕᐅᓂᖏᑦ 

 

ᐊᒥᓲᓂᖅᓴᐅᓕᖅᓯᒪᒻᒪᑕ ᐱᓕᕆᓇᓱᐋᕐᓂᖅᓴᐅᓕᖅᑐᑦ ᐊᑐᓕᖅᑎᑦᑎᓂᕐᒥ ᓴᓇᓯᒪᒃᑲᓐᓂᓕᕐᓗᑎᒃ ᐃᓗᐊᓂ 

ᐱᓕᕆᓂᐅᕙᒃᑐᑦ, ᐊᒻᒪᓗ ᐊᑐᓕᖅᑎᑦᑎᓗᓂ ᐱᓕᕆᓂᐅᔪᓂᒃ ᐅᖃᖃᑎᖃᕈᓐᓇᖅᓯᑎᑦᑎᓗᑎᒃ 

ᐅᐸᒍᑎᕙᒃᑐᓂᒃ ᐊᒻᒪᓗ ᐅᐸᒍᑎᕙᒃᑐᓕᕆᓂᕐᒥ ᐱᓕᕆᓂᐅᓲᓂᒃ ᐱᓕᕆᐊᖃᕐᓂᐅᔪᓂᒃ. ᓄᑖᑦ 

ᐅᐸᒍᑎᕙᒃᑐᓄᑦ ᐊᐅᓚᑦᑎᔨᒧᑦ ᐃᖃᓇᐃᔭᖅ ᓴᕿᑎᑕᐅᓚᐅᕐᒪᑦ ᐃᓚᒋᔭᐅᓪᓗᓂ ᐱᓕᕆᔾᔪᑕᐅᔪᓪᓗᓂ 

ᓴᓇᔭᒃᓴᒥᑦ ᐊᑐᓂ ᐅᐸᒍᑎᕙᒃᑐᓄᑦ. ᐱᑕᖃᕐᒥᔪᖅ ᓄᑖᒥᒃ ᓯᕗᓕᖅᓯᓂᕐᒧᑦ ᐃᖃᓇᔭᒥᒃ ᐃᓗᐊᓂ ᐊᑐᓂ 

ᐱᓕᕆᓂᐅᕙᒃᑐᓂ. ᐊᓱᐃᓪᓛᒡᓕ, ᓄᑖᒥᒃ ᐊᐅᓚᑦᑎᓂᕐᒥ ᐃᖃᓇᐃᔭᒥᒃ, ᐊᐅᓚᑦᑎᔨ 

ᐱᓕᕆᐊᖑᑦᑎᐊᕋᓱᐊᕐᓂᖓᓂ ᐊᑐᐊᒐᕐᒥᒃ ᐱᒋᐊᖅᐹᓪᓗᒍᑎᓂᒃ, ᓴᕿᑦᑎᔪᖃᓚᐅᖅᐳᖅ ᐱᓕᕆᐊᖑᖁᓪᓗᒋᑦ 

ᐃᓚᖏᑦ ᐊᑐᐊᒐᕐᓂᒃ ᐱᕙᓪᓕᐋᑎᑦᑎᓂᑦ. 

 

ᐱᓕᕆᓂᐅᕙᒃᑐᓂᒃ ᐱᕙᓪᓕᐊᑎᑦᑎᓃᑦ 

 

ᐊᓂᒍᓚᐅᖅᑐᒥ ᐊᕐᕋᒍᒥ ᐱᑕᖃᓚᐅᕐᒪᑦ ᐱᒻᒪᕆᐊᓗᒻᒥᒃ ᐊᓯᕈᒃᑐᖃᕐᓗᓂ ᓄᓇᓕᒻᒥᐅᑕᓂᒃ ᐱᓕᕆᓂᐅᔪᓂ, 

ᑕᒪᓐᓇᓗ ᓴᕿᑦᑎᓚᐅᕐᒪᑦ ᐱᓕᕆᐊᕆᔭᕐᓂᖅᓯᑎᑦᑎᓂᕐᒥᒃ ᐱᓕᕆᐊᖑᒍᓐᓇᖅᓯᑎᑕᐅᓗᑎᒃ 

ᐅᖃᕐᕕᐅᔪᓐᓇᖅᓯᓗᑎᒃ ᐅᐸᒍᑎᕙᒃᑐᑦ ᐃᓗᐊᓂ 48-72 ᐃᑲᕐᕋᓂ. ᑎᑭᑕᐅᒍᒪᔪᖅ ᐃᒫᖑᓕᕈᒪᓪᓗᑎᒃ 

ᐃᓚᒌᓂ ᐱᖁᔭᕐᒥ ᐱᓕᕆᕙᓕᕐᓗᑎᒃ ᐊᔾᔨᓪᓗᐊᐸᓗᐊᓄᑦ ᑐᕌᕐᓗᑎᒃ. ᐱᑕᖃᕐᒪᑦ ᒫᓐᓇᐅᔪᖅ 

ᐱᒻᒪᕆᐊᓗᒻᒥᒃ ᐊᒥᓱᕈᓗᐊᓕᖅᑐᓂᒃ ᐃᓚᒌᓂ ᐱᖁᔭᖅᑎᒍ ᐃᖃᒃᑐᐃᕕᒃᑰᕆᐊᓕᓐᓂᒃ, ᑕᒪᓐᓇᓗ 

ᒪᓕᒐᖅᑎᒍ ᐱᔨᔅᓯᕈᑎᓂ ᑲᑎᒪᔨᑦ (LSB) ᐃᓕᓴᕆᔭᐅᓯᒪᓕᖅᑐᓂ ᐊᒻᒪᓗ ᐱᓕᕆᐊᖑᒐᓱᐊᓕᖅᑐᓂ 

ᓄᑖᒃᑯᑦ ᐱᓕᕆᒋᐊᕈᑎᒃᑯᑦ ᐊᑐᓕᖅᑎᑕᐅᓚᐅᖅᑐᒥᒃ ᐱᒋᐊᓕᕋᑖᕐᓂᖓᓂ ᑕᒪᓐᓇ ᐊᕐᕌᒍ. 

 
ᐃᖃᓇᐃᔭᖅᑐᓕᕆᔨᒃᑯᑦ ᐊᖑᒪᑎᓕᖅᑎᑕᐅᒋᐊᕐᓂᖓ 

 

ᐊᖓᔪᖅᑳᒃ ᐃᖃᓇᐃᔭᕐᕕᖕᒥ ᐊᐅᓪᓚᕐᓂᖓ ᐊᒻᒪᓗ ᓄᑕᔾᔨᖅᑕᐅᔪᓂᖓ 

 

ᒪᓕᒐᖅᑎᒍ ᐱᔨᔅᓯᕈᑎᓂ ᑲᑎᒪᔨᑦ (LSB) ᒫᓐᓇ ᐊᖓᔪᖅᑳᒃ ᐃᖃᓇᐃᔭᕐᕕᖕᒥ ᕕᐊᓐᓴᓐ ᑲᐅᐃᓐ 

ᓄᖃᒃᓯᒪᓕᕐᒪᑦ, ᑭᖑᓪᓕᖅᐹᕆᓕᕐᓗᓂᐅᒃ ᐱᓕᕆᒍᓐᓇᖅᑎᑕᐅᓂᖓᑕ ᐅᓪᓗᖓ ᐱᒋᐊᕐᓗᓂ 

ᐋᒡᒌᓯ 31−ᖓᓂ, 2021. ᓯᑎᐸᓃ ᕗᐃᑎᐃᓪ ᐃᖃᓇᐃᔭᓕᕐᒪᑦ ᑭᖑᕝᕕᐅᑎᓯᒪᓗᓂ ᐊᖓᔪᖃᐅᑎᓂ 

ᑐᑭᒧᐊᒃᑎᑦᑎᔨᐅᓂᕐᒥ ᐅᑕᖅᑭᓂᖏᓐᓂ ᓄᑕᔾᔨᖅᑕᐅᓂᖓᓂᑦ ᓄᑖᖅ ᐊᖓᔪᖅᑳᒃ ᐃᖃᓇᐃᔭᕐᕕᖕᒥ. ᐊᕐᓇᖅ. 

ᕗᐃᑎᐅᓪ ᐃᖃᓇᐃᔭᓕᓚᐅᕐᒪᑦ ᒪᓕᒐᖅᑎᒍ ᐱᔨᔅᓯᕈᑎᓂ ᑲᑎᒪᔨᓗᓂ (LSB) ᐊᖓᔪᖄᒃ ᐃᖃᓇᐃᔭᖅᑎᓗᓂ 

ᐱᒋᐊᕐᓗᓂ 2018−ᒥ. ᒪᓕᒐᖅᑎᒍ ᐱᔨᔅᓯᕈᑎᓂ ᑲᑎᒪᔨᑦ (LSB) ᐃᖃᓇᐃᔭᓕᖅᑎᑦᑎᓯᒪᓕᕐᒪᑕ 

ᐱᔨᔅᓯᕐᓂᖓᓂᒃ ᐅᑦᔪᔅ ᕗᕆᓐᑎᓴᓐ ᐃᑲᔪᖁᓪᓗᒍ ᓄᑕᔾᔨᖅᑕᐅᓂᖓᑕ ᐱᓕᕆᐊᖑᓂᖓᓂ, ᑕᒪᓐᓇᓗ ᒫᓐᓇ 

ᐱᓕᕆᐊᖑᕙᓪᓕᐋᓪᓗᓂ. 

 

  



ᐅᐸᒃᑕᐅᕙᒃᑐᒥ ᐃᖃᓇᐃᔭᓕᖅᑎᑦᑎᓂᖅ 

 

ᐃᓘᓐᓇᑎᒃ ᐃᖃᒃᑐᐃᑯᒻᒥ ᐃᖃᓇᐃᔭᖅᑎᓄᑦ ᐃᖃᓇᐃᔭᑦ ᒫᓐᓇ ᐃᓐᓄᒃᑕᐅᓯᒪᔪᐃᓐᓇᐅᒻᒪᑕ. 

 

ᕿᑎᕐᒥᐅᑦ ᖃᐅᔨᓚᐅᕐᒪᑕ ᓄᑖᒥᒃ ᐊᕕᒃᑐᖅᓯᒪᓂᕐᒥ ᑐᑭᒧᐊᖅᑎᑦᑎᔨᒥᒃ ᐃᖃᓇᐃᔭᓕᖅᑎᑕᐅᔪᖃᒃᑎᓪᓗᒍ 

ᒪᐃᖑᓚᐅᖅᑐᒥ. ᑭᕙᓪᓕᖅ ᒫᓐᓇᐅᔪᖅ ᐱᓕᕆᕙᓪᓕᐊᒻᒪᑦ ᓄᑕᔾᔨᖅᓯᓂᕐᒥᒃ ᐊᕕᒃᑐᖅᓯᒪᓂᕐᒥ 

ᑐᑭᒧᐊᒃᑎᑦᑎᔨᒧᑦ ᐃᖃᓇᐃᔭᒥᒃ, ᑕᐃᓐᓇᓗ ᐃᓐᓄᒃᑕᐅᓯᒪᓇᓂ ᐅᑦᑐᑉᐱᕆᒥᑦ. 

 

ᒪᓕᒐᖅᑎᒍ ᐱᔨᔅᓯᕈᑎᓂ ᑲᑎᒪᔨᑦ (LSB) ᑮᓇᐅᔭᓕᕆᓂᕐᒥ ᐃᖃᓇᐃᔭᖅᑎ ᐅᖅᓱᖅᑑᒻᒥ ᐊᐅᓪᓚᖅᓯᒪᓕᕐᒪᑦ 

ᐃᖃᓇᐃᔭᓚᐅᖅᑎᓪᓗᒍ 15−ᓂ ᐊᕐᕌᒍᓂ ᓄᖃᓚᐅᖅᓯᒪᓇᓂ ᐱᔨᔅᓯᕐᓂᕐᒥ. ᐃᖃᓇᐃᔭᖅ ᒫᓐᓇ 

ᐃᓐᓄᒃᑕᐅᓯᒪᖏᒻᒪᑦ. 

 

ᒪᓕᒐᖅᑎᒍ ᐱᔨᔅᓯᕈᑎᓂ ᑲᑎᒪᔨᑦ (LSB) ᐱᔭᐅᑎᑦᑎᓯᒪᓕᕐᒪᑕ ᐃᓕᓐᓂᐊᖅᑎᓄᑦ ᑕᐃᑲᓂ ᐱᖁᔭᓕᕆᓂᕐᒥ 

ᐃᓕᓴᔾᔪᑎᓂ ᐃᖃᓇᐃᔭᓕᕈᓐᓇᕐᓗᑎᒃ ᐱᒋᐊᕐᕕᒃᓴᖃᒃᑎᑕᐅᓗᑎᒃ ᐊᑐᕐᓂᓕᒫᖏᓐᓂ ᑎᓴᒪᑦ−ᐊᕐᕌᒍᑦ 

ᐃᓕᓐᓂᐊᕐᓂᕐᒥ, ᐊᒻᒪᓗ ᐃᖃᓇᐃᔭᓕᖅᑎᑦᑎᓯᒪᓪᓗᑎᒃ 5 ᐃᓇᖏᐅᑎᖔᖅᐸᒃᑐᓂᒃ ᐃᓕᓐᓂᐊᖅᑎᓂᒃ 

2021-2022 ᐊᕐᕌᒍᒧᑦ. 


